Inverno 2018

Som chi a guarda foera la brina sui tecc

E me vegn in ment quand i noster vecc

Se lamentaven de lI'inverno ch’el finiva mai
E ‘l se tirava ‘drée tanto frecc e tanti guai.
Mi s’eri on fiolet e ridevi content

De vede tanta nev e i sces scarlighent.
Adess, cara gent, bel quata e con la scuffia sul co’
Shirci la sul tacuin quanti di manca ammo
De riva primavera e scaldass on po i oss

E vedé tanti primol su i argin di foss.

La roeda la gira e nessun a la tagn

Vedem de ciapala insci ‘me la vegn!

De guarda in Ciel e impara a ringrazial

Perché ciascun di I’é sempr on regal!

